Parro¢éa San Gejtanu - Hamrun

IL-BINI TAL-KOPPLA

Dan huwa rakkont ta’ grajja veru konnessi mal-bini
tal-koppla.

Sakemm inbniet il-koppla, il-Knisja ta’ San Gejtanu
kienu jsibuha bhala semplicement in-numru ‘11,
Dan ghaliex kienet wahda mill-ftit knejjes 'Malta li
kellha zewg kampnari twal izda kienet bla koppla.
Incidentalment fis-sena 2006 taghlag hamsin sena
mill-bini taghha (1956-2006)

[Il-knisja ‘lestewha’ bl-ghaggla ghall-ahhar snin tas-
seklu 19 biex tibda sservi |-poplu tal-Hamrun li kien
gieghed jikber gmielu. L-aktar hwejjeg mehtiega
kienu lesti izda koppla kienet megjusa bhala oggett
ta’ lussu ghal dak iz-zmien. Wiehed irid izomm
fmohhu li I-knejjes kienu jinbnew bi flus imwieghda
u bil-gbir tas-soldi u s-sittiet bieb bieb darba fil-
gimgha. .

Gewwa, il-knisja kienet gherja u aktar ma jghaddi
z-zmien id-dhahen tax-xemghat u aktar tard tad-"die-
sel’ tal-karrozzi tal-linja u hwejjeg ohra li jrammgu,
ksew il-hitan u s-saqaf tal-franka b’passata griza. -
fetha tal-koppla kienet inghalget b’'saqaf ta’ xorok u

travi tal-hadid li wara seta jithehha meta jigu biex
jibnu I-koppla.

Dun Nerik Cordina Perez sar Kappillan ftit snin gabel
it-tieni gwerra u ha hsieb isebbah il-knisja b’hafna
opri, imma mill-bidu nett kien ihoss li kien hemm xi
haga niegsa, xi haga li n-nies kienu jittalbulu biex
jirmedja. Bil-mod il-flus bdew dehlin. Hafna kienu
dawk li marru bieb bieb jigbru it-tliet soldijiet fil-
gimgha u min jista’ kien jitfghalhom xi sispenz. Wara
snin ta’ dan ix-xorta ta’ gbir, lotteriji kull xahar (hafna
drabi kont tista’ tirbah xi magna tal-hjata jew tal-
hasil), u wkoll ghotjiet mill- benefatturi li kellhom il-
hwienet fit-triq prin€ipali ‘San Guzepp’, kien hemm
flus bizzejjed biex jibda x-xoghol.

ll-perit Guze’ D’Amato hazzez sett ta’ pjanti ghall-
koppla |-gdida, u wara li dawn gew approvati mill-
Kurja tal-Arcisqof, wahhlu kopja finkwadru fil-bieb
tal-knisja ta’ fuq ix-xellug. Hafna kienu dawk li jiegfu
jiflu dawn il-pjanti u jahsbu kif bniedem jista’ fil-verita
jibni oggett hekk kompless. Izda Dun Nerik kellu I-
habta jigbed lejh il-parru¢cani. Kien jitlobhom li
jaghtu b’kemm jesa’ trakk gebel li dak iz-zmien kien




igum is-somma ta’ Lm8.00. Illum il-gurnata
narawhom ftit, imma ghal dak iz-zmien kienet paga
ta’ gimgha ghall-bi¢¢a I-kbira tal-haddiema. Izda t-
trakkijiet mimlija bdew gejjin tant illi wahda mit-toroq
ta’ hdejn il-knisja (dak iz-zmien ‘New Street’) kellha
tinghalag ghat-traffiku u ma nfethitx gabel sentejn
wara.

Ic-cnagen tal-franka kienu jongruhom, jaghtuhom
il-forma u jiskulturawhom fit-trig, imbaghad
itellghuhom wiehed wiehed permezz tal-’JAP li
kienet magna b’¢ilindru wiehed. In-nies tal-inhawi
dejjem kienu jafu li x-xoghol dejjem tiela’ mill-hoss
uniku ta’ din il-magna.

Filata filata, il-koppla bdiet tiela’, u meta kien ikun
fadal ftit wisq gebel, Dun Nerik kien iwissi lill-
Hamrunizi li bla gebla u siment ix-xoghol jiegaf. Dan
il-parruc¢cani gatt ma riduh isir, allura bil-generozita’
tal-poplu t-trakkijiet mimlija kienu jissuktaw. Meta
kien ikun hemm htiega tas-siment, l-ixkejjer kienu
jigu mahzuna fil-knisja specjalment fl-istagun tax-
xita. Sentejn wara li nbeda x-xoghol, intlahget I-oghla
quccata meta tellghu s-salib ta’ fuq il-lanterna. Din
gabet realta’ I-holma ta’ hafna Hamrunizi li issa
kellhom koppla maestuza tirrapprezenta I-ghola bini
fil-Hamrun.

FI-1956, il-bini kien riesaq lejn it-tmiem u x- -xhur
ghaddeijjin, sadattant Dun Nerik u I- Hamrunizi
ghajnejhom fuq ix-xoghol u I-kalendarju ghax il-hsieb
kien li I-koppla tinfetah fis-7 t’Awissu nhar il-festa
proprja ta’ San Gejtanu. Kollox kien f'postu lest biex
I-Arcisqof Mikiel Gonzi jbierek il-koppla I-gdida
f’¢erimonja specjali.

Xi granet gabel din id-data, il-koppla kienet lesta u
dawk li jahdmu I-elettriku kienu lestew it-tubi tad-
dawl mohbija fug gewwa taghha. Niftakarni lejla
minnhom mort il-knisja nara x'gieghed jigri bi
preparazzjoni u Dun Nenk (/i jigi minni fi-boghod)
taptapli fuq spallti u stagsieni jekk ridtx inkun minn
tal-ewwel li nara I-koppla mixghula minn gewwa.
Mall-ewwel ghidtlu ‘iva’ u ghadni niftakar id-dehra
taghha gisu ’l bierah.Konna hamsa hemm dik il-lejla:
Dun Nerik, Dun Guzepp Cachia, Guzeppi Vella i
hadem I-elettriku, it-tifel tieghu u jien. Tlajna fuq il-
bejt tal-knisja, ghaddejna minn tarag iehor ghal gol-
koppla u dhalna. Guzeppi gal lil ibnu biex jixghel, u
wara ftit sekondi li t-tubi waqfu jteptpu bgajna
b’halgna miftuh nistghagbu bil-bjuda ta’ gebla u s-

- sbuhija ta’ skultura f'dak il-mument ta’ ferh. ll-koppla
kienet qisha maghmula mis-silg fin!

Fis-7 t Awissu 1956, |-Arcisqof gibed zigarella biex
kixef il-koppla li kienet mghottija b’purtiera kbira u
n-nies setghu jarawha minn isfel ghall-ewwel darba.
(Dal-hin Dun Guzepp u |-Kor tal-Hamrun attakkaw

l-ewwel noti tal-’Alleluia’ tal-Messija ta’ Handel,
xoghol li tghallmuh apposta ghall-okkazjoni). Il holma
tan-nies saret realta’ filwaqt |i nfexxew
fecapcip itarrax u I-loghob tan-nar u I-gniepen tal-
knisja komplew izidu l-atmosfera ferrieha. ll-baned
lokali organizzaw mar¢i fit-toroq u Willie Attard tal-
Banda San Guzepp ikkompona mar¢ ghall-okkazjoni
jismu ‘ll-Famuza Koppla’ li sal-lum ghadu jindaqq
fl-irhula tal-gzejjer Maltin.

Xahar wara li nfethet il-koppla xterdet I-ahbar li lil
Dun Nerik I-Arcisqof ghamlu Monsinjur. Qrabatu u
il-Hamrun kollu ferhu hafna ghax kien ilu jahdem
fosthom ghal tnejn u ghoxrin sena u kien halla rigal
majestuz li jidher meta nkuruna I-knisja parrokkjali
ta’ San Gejtanu b’koppla hekk sabiha li I-Hamrunizi
kienu ilhom jixxenqu ghaliha ghal tant zmien. Bdew
jigu ppjanati festi ghal xi data fNovembru meta Dun
Nerik kellu jhalli I-kariga tieghu ta’ kappillan tal-
Hamrun biex jibda x-xoghol tieghu fil-kariga gdida
ta’ Monsinjur tal-Kattidral tal-Imdina.

Tard fNovembru Dun Nerik marad. Ghall-habta tal-
Milied ghamlulu operazzjoni li qalu kienet success.
Fit-tletin ta’ Dicembru Dun Nerik miet. Jahasra ma
kellux ix-xorti jgawdi I-frott tax-xoghol li ghamel, izda
bla dubju halla marka fil-giegh tal-Hamrunizi kollha
ta’ zmieni.

